
IHE OMUMU NKE MBU

CHINEKE

1.1 IDI ADI NKE CHINEKE

“Onye nabiakute Chineke aghaghi ikwe na Odi, na onegosi kwa onwe ya, onye nenyeghachi ndi ncho ya ugwo”  (Hib. 11:6) Ihe nlere anya nke ihe omumua bu ka enyere ndi nile nacho ibiakute Chineke aka bu ndi gebu uzo kwere na odi ya mere, ayi agagh etufu oge icho ihe nemesi okwukwe na Chineke di ike.  N”ileghari anya nke oma nihe banyere ihe omimi nke aru ayi (Abuoma 139:14), icho mma nke okoko osisi, njuputa nke ihe na abali, ihe ndia na otutu ihe ndi ozo nemegide ozizi nke n’asi na Chineke adigh.  Ikwenye na Chineke di.  Ma Chineke anogh, agagh eme ihe obula nusoro, agagh enwe ebumnobi, ma obu ezi nkowa maka elu-uwa dum madu bi, nke gaputakwa ihe na ndu nke onye nekwenyegh na Chineke di.  Iburu nka n’obi, ogagh abu ihe mgbagwoju anya na inwe nkwenye na Chineke – obuna nime obodo ebe aku na uba bu “chi” nke ndu madu.

Ma odi iche ihe putara ihe di iche nagbata inwe ebum n,obi nedogh anya n odi ike di elu na inwe ezi owuwe anya ihe o ga enyeghachi nihi ezi ofufe nke efere ya.  Hib. 11:6 negosi nka:  

“Aghagh ikwere na (Chineke) di.

NA

Obu onye nenyeghchi ndi nacho ya ugwo olu”.

Otutu akuku Akwukwo Nso nako akuko banyere ndi nke Chineke di, adigh adokota n’okwukwe ha  na nkwa ya.  Onye ndu ha bu Moses gwara ha si “Imawo kwa ta, chetakwara obi gi, na Jehova, Ya onwe Ya bu Chineke nelu-igwe di nelu na nelu uwa di nokpuru; odigh onye ozo.  I gedebe kwa ukpuru ya nile na ihe nile Onyere n’iwu…”  (Dt. 4:39, 40)

Nebea, otua okwua naputa ihe, O na eme ka odo ayi anya na Chineke di aputagh na ayi nile bu ndi Onabatara.  Oburu na ayi kwere nezie na ayi nwere onye okike”Igedebe kwa ukpuru ya nile na ihe nile O nyere n’iwu.  “Obu ebum n’uche nke ihe omumu ndia, ikowa ihe bu iwu ndia na uzo agaesi edebe ha.  Dika ayi nenyeocha Akwukwo Nso ime nka, ayi gachoputa na okwukwe ayi na Chineke di, gabu ihe agbara ume.

“Okwukwe si n’onunu puta, ma onunu ahu sitere n’okwu Kraist” (Rom 10:17).  N’otut aka ahu, As. 43:9-12 negosiputa uzo nghota nke amuma Chineke maka odi n’iru na eme k’ayi mara “Na mu onwem bu Ya” (As 43:13)dika ihe atu: Na aha Chineke “Abum” bu eziokwu putara ihe (opupu 3:14).  Pol onye ozi biaruru obodo anakpo Berea nke no nugwu obodo Greece.  Dika ona eme, oziri ozi oma nke Chineke, kama ha ganabata okwu nke Pol kwuru, “ha were obi di oku nile nara okwu ahu (okwu Chineke, obugh nke Pol) nke oma, n’eghocha ihe nile edeworo n’akwukwo Nso kwa ubochi ma-ihe  ndia di otua.  Ya mere otutu madu nime ha kwere…” (Olu. 17:11,12).  Okwukwe ha  bu nihi obi sara mbara ha, na inyocha Akwukwo Nso kwa  ubochi.  Ya mere, inweta ezi  okwukwe abugh na Chineke mere nka site n’iduwa uche nke Mo ha nke nenwegh nmetuta n’okwu Chineke.  Ya mere ole otut ndi madu ndi bayere nebe Billy Graham nagbasa ozioma ma obu ebe ana enwe nzuko nke ntule gesi na ya puta ma buru “ndi okwukwe”.  Ubochi ole ka ha nyocharaworo Akwukwo Nso na nkaa?  Enweghi ezi ngbakwasi ukwu n’akwukwo nso nime ka okwukwe nke ndia cheghariri ghara isi ike nikpeazu nke ndu ha dika ndi Kirstain, neme kwa ka otutu nime ha site notu nke ngbasa ozioma chigharia.

Ebum  nuche nke ihe omumu a bu ha eweputa ihe nlere anya nuzo nke Iga eji nyocha akwukwo nso ka gi onwe gi we kwere.  Njiko aka nagbata inu ozioma na inwe ezi okwukwe ka ndeputa nke ozioma na eme ka oputa ihe:-

-
“otutu madu netiti ndi Korint we kwere mgbe ha nuru, ewe me ha baptism” (Olu 18:8)

-
“Ndi mba ozo we site n’onum  nu okwu nke ozioma ahu, kwere kwa” (Olu 15:7)

-
“Otua ka ayi nekwusa, otua ka unu kwekwara” (1 Kor. 15:11)

-
“Nkpuru nke di n’elu onye ogha nkpuru bu okwu Chineke (Lk 8:11), ebe nke di na nke mustard bu okwukwe (lk 17:6), ihu na okwukwe nesite ninabata “okwu okwukwe” (Rom 10:8) “okwu nile nke okwukwe nke ozioma” (1 Tom 4:6) nime obi sara mbara nye nkwenye na Chineke na okwu Ya (Gal 2:2, Hib 4:2)

-
 Jon onye ozi na ndeputa ya banyere ndu nke Onyenweayi n’ayi “nekwu eziokwu ka unu onwe unu we kwere kwa” (Jn 19:35).  Ya mere  anakpo okwu Chineke “Ezi okwu” (Jn 17:17) – ka ayi we kwere.

1.2 ODIDI NKE CHINEKE
Isi okwu di ebube ka Akwukwo Nso nekpughe na Chineke di, dika onye siri ike, newere aru nke madu.  Ntoala okwukwe nke ndi kristain bu na Jisos bu okpara Chineke.  Oburu na Chineke enwegh aru nke madu, ogagh enwe ike inwe nwa nke bu “onyinyo nke udi ya” (Hib 1:3).  Niga niru, Obu ihe siri  ike inwe ezi mmekorita nke madu na Chineke ma oburu na Chineke dika ihe obula anyi neche ma obu mo nke di n’ikuku. Obu ihe nwute na otutu okpukpere chi di iche iche n’enwe udi ebum n ‘uche a banyere chineke.

 Dika Chineke kariri anyi nuzo nile, obu ihe agaghota na okwukwe nke otutu madu neme ka ha kwusi iga n’iru na nkwa nile doro anya na ayi aghaghi ihu Chineke. Onye mmehie apughi ihu iru Chineke (Opupu 33:20)- obu ezie na ewezuga mmehie ayi, Chineke nwere udi nke apuru ihu anya. Israel enweghi okwukwe iji hu “Onyinye” nke Chineke ,(Jh. 5:37) negosiputa na Chineke nwere udi nke a na ahu anya.Okwukwe di otua nabia site n’imara Chineke na ikwere okwu ya

“Ngozi nadiri ndi di ocha n’obi, nihi na ndi ahu gahu Chineke” (Mt. 5:8).

“Ndi oru ya gefe kwa ya ofufe: ha gahu kwa iru ya: aha ya gadi kwa    negedege iru ha” (Nkpughe 22:3,4, 3:12) 
 



Oburu na anyi ekwere nezi olileanye di otua, oga eme mmetuta putara na ndu anyi:

“Nagbasonu udo nebe madu nile no, ya na ido-nso ahu nke onye obula agaghi ahu onye nwe ayi anya ma onweghi ya” (Hib. 12:14)

Ayi agagh  anu iyi n’ihi na “Onye ji kwa elu-igwe nua iyi, oji oche-eze Chineke na onye noduru n’elu ya, nua iyi, (Mt. 23:22). Nka gabu ihe nzuzu oburu na Chineke enweghi odidi nke madu.      

“Ayi gahu ya otut odi (nkea putara ihe na Kraist). Onye obula nke nwere olileanya nkea nebe ono, o  name kwa onwe ya ka  odi ocha dika ya onwe ya di ocha (1Jh. 3:2,3).

Na ndua, ihe ayi mere banyere Chineke ezughi oke, kama, ayi ga-aga n’iru nile anya noke nsogbu nke ochichiri nke uwa nka gbara ayi gburugburu na ndua rue mgbe ayi ga ezute ya. Ihu ya anya iru n’iru nke ayi gahu ya gagbakwasi ukwu nihe ayi mara banyere ya. Ya bu na site n’ahuhu nile nke madu nagaabiga, Job nwere ike inuri onu n’ihi mmekorita ya na Chineke nke oga enwezu nubochi ikpeazu.

“Mgbe emebisikwara akpukpo-arum nka,obu na mgesi n’ anu arum hu Chineke:  onye mu onwem gahuru onwem, Anyam abua gahu kwa ya, obughi kwa onye ala ozo” (Job 19: 26 ,27).


Pol onye ozi tikuru site na ndu nke nsogbu na ntughari juputara si: 


“N’ihi na ugbua ayi ji enyo hu ihe, nime ilu: ma mgbe ahu, ayi gahu


iru na iru” (1Kor. 13:12)

OGBUGBA AMA NKE  AGBA OCHIE:


Nkwa ndia nile bu ndi di na agba ohu nagbakwasi ukwu site nogbugba ama nke agba ochie na Chineke nwere aru nke madu. Oburu na ayi genwe ezi nghota nihe okpukpe nke nwere ntoala ya n’akwukwo nso  nekwu, obu ihe nke anagaghi akowabiga oke bu udi nke Chineke. Agba ochie naga iru nekwu na Chineke di n’udi nke madu, mmekorita nke madu na madu nenwe nke agba ochie na agba ohuu nekwu bu eziokwu nebe olileanya nke ndi nke Kraist no. Ndia bu ndeputa ndi siri ike, ndi nakwado na Chineke nwere udi nke madu:-

“Chineke we si, ka ayi kpua madu nonyinyo ayi, dika oyiyi ayi si di” (Jen. 1: 26) Ya bu na akpuru madu nonyinyo nke Chineke dika emere ka oputa ihe site na ndi mo-ozi. James 3:9 nekwu maka … madu ndi ekeworo dika oyiyi Chineke, si di.” Okwu ndia apughi ibata n’obi nke madu nkiti, n’ihi na site na nto ala nke uwa, echiche madu di iche na nke Chineke, notutu uzo ka oji n-emegidekwa ezi omume ya: “N’ihi na echiche nkem, ha abughi echiche unu, uzo unu kwa, ha abughi uzom ,obu ihe si n’onu Jehova puta. N’ihi na dika elu-igwe si di elu karia uwa, otua ka uzom nile di elu karia uzo nile unu, obu kwa otua ka echichem nile di elu karia echiche nile unu” (As 55:8,9). Ya mere, onyinyo na oyiyi nke ayi na Chineke nwekoro aghaghi ibu nke anahu anya. Mgbe obula  ahuru ndi mo-ozi n’uwa, ana akowa na ha nwere udi nke madu: dika ihe atu: Abraham lere ndi mo-ozi obia namaghi ama neche na ha bu madu efu. Okiki ayi noyiyi nke Chineke, putara na ayi puru ichikoputa kpomkwem ihe ahu ayi bu oyiyi ya. Ya bu na Chineke onye ayi neziputa abughi ihe nke nedoghi anya nke ayi geche. Ezikiel huru Chineke ka O na anokwasi nelu Cherubim n’ogidi Igwe oji “ N’udi nkee madu.” Ihe ndia naputa ihe; nihi na ayi bu onyinyo nke Chineke, nihi na edeputara nkea na aru ayi nile ; ayi agaghi iji aru a nye Chineke dika madu bu ndi geji ego nke onyinye Sisa nye Sisa (Lk. 20:25).

Ndi mo-ozi nonwe ha bu ndi ngosiputa nke Chineke. Ya bu na Chineke puru ikwu maka Moses si “Onu na onu ka mgagwa ya okwu obuna nile anya…. Udi Jehova ka ogelegide kwa anya” (Onu 12:8) Nke nekwu maka ndumodu nke mo-ozi nke bu aha Jehova duru Mosees (Opupu 23:21).Oburu na mo-ozi a bu oyiyi nke Chineke, ihe oputara bu na Chineke nwere odidi nke ndi mo-ozi; ya bu: naru nke madu nke ana ahu anya, ma obu ezie na onwere ntuala kariri nke aru na obara. “Jehova we gwa Moses okwu iru niru dika madu nagwa enyi ya okwu” (Opupu 33:11, Dt. 34:10). Jehova putara ihe nime mo-ozi ya onye iru ya na onu ya bu kwa nke Chineke n’onwe ya. “Nihi na ya onwe ya mara out akpoworo ayi “(Abu oma 103:14) Ochoro ka ayi che ihe banyere ya dika anu aru di ndu, nke ayi na ya gemekorita ihe. Nkea gakowa otutu ihe anaekwu banyere aka Chineke, anya ya na ihe ndi ozo, Oburu na Chineke bu nani ihe name ka ihe di nke bi nelu-igwe nka gabu uche ayi mgbe ayi naju inabata na Chineke nwere aru nke mdu- Ya bu ntumaka ndia sitere nakwukwo nso, neduhie eduhie, obagh kwa uru iji zie ihe.

Ikowa ebe Chineke bi nekwu na Chineke nwere ebe obibi! “ Chineke no nelu-igwe “ (Eklis 5:2) Nihi na osiwo nebe di elu nke ebe nso Ya lepu nyaa, Jehova esitewo nelu-igwe legide uwa anya” (Abuoma 102:19,20) Gi onwe gi nokwa nelue igwe bu onodu obibi Gi” (1 Ndi Eze 8:39).  Nke kariri nka, ayi guru na Jehova nwere “oche-eze” (2 Ihe /Emere 9:8, Abuoma 11:4, As 6:1,66:1) Agagh eji okwu di otua tunyere ihe anamagh nelu-igwe.  Nezie, enwere ihe nkowa di uku na enwere ulo nso nelu-igwe nebe esi weputa ihe atu nke ulo nso n’elu uwa (Opupu 25:9,40, Abuoma 11:4, 102:19,Maika 1:2,3, Hib 8:1,2: 9:23,24; Nkpughe 8:3, 9:13; 11:19; 15:5).  Ana ekwu na Chineke “narida” mgbe O na eme onwe Ya ka oputa ihe.  Nke narutu aka na Chineke nwere udi nke madu.

- 
As. 45 juputara na nrutu ka nke Chineke maka mbata Ya  nihe omumu nke ndi ya. “…Mu onwe m bu Jehova ekewo ya.  Ahuhu gadiri onye neluso onye kpuworo ya ogu…  Mu onwem, akam abua setiri elu-igwe….Chenu m iru, ewe zoputa unu, unu nsotu nile nke uwa “okwu ikpe azu a ziputar na Chineke nwere udi anahu anya.  O choro ka amdu che ya iru k owe choputa Ya dika ihe anahu anya nke okwukwe.

· Ekpughere Chineke nye ayi dika Chineke nke naghaghara nmehie, Onye nagwa madu okwu.  Nezie, mgbaghara nmehie na isu asusu puru isi na madu puta. Ndi nile bu ihe eji uche mee.  David bu nwoke dika obi Chineke si cho (1 Sam 13:14) neziputa na Chineke nwere nkpuru obi, nke apuru inara na oge nke madu, obu ezie na site na nto ala nke uwa, madu adigh ka obi Chineke si cho.  Ndeputa dika “Jehova we chegharia na omere madu… owe wute Ya n’obi” (Jen 6:6) nka nekpughe Chineke dika onye nenwe mmetuta karia ibu ihe esitere nikuku nke Mo wee kupu.  Nka na enyere ayi aka inabata uzo ayi ga esi mee ihe gadi Ya mma na nke nagagh adi Ya nma dika nwa nye nna ya.

OBURU NA CHINEKE ADIGH KA MADU:

Oburu n’ezie na Chineke adighi ka madu, uche nke mo bu uche nke anapughi  ijigide aka. Oburu na Chineke zuru ezu n’eziomume, ma obughi ihe anahu anya, eziomume ahu nke omere ka oputa ihe nime madu apughi iba n’uche nke madu. Ma ndi okpukpe ndi nke Kraist na nke Ndi Ju, nwere uche na ezi omume Chineke n’esite nuzo  nedoghi anya nke “Mo Nso” nke neme k’ayi ba oyiyi nke uche Chineke ma buru kwa ndi onabatara. N’uche nke ozo, mgbe ayi nabatara na Chineke nwere udi nke madu, ayi galuputa ihe n’omume ayi site n’inye aka nke okwu ya ka ihe Chineke bu puta ihe na ndu ayi.

Ebum n’uche Chineke bu ikpughe onwe ya nye igwe madu ndi n’asopuru ya. Aha ncheta ya, “Jehova Elohim” n’egosi nka (“Onye gabu onye uku” bu ihe apuru iji sugharia ya) Oburu na Chineke abughi ihe anahu anya, O gabu na ugw’ olu nke ndi kwesiri ntukwasi obi gabu na ha gabu ndi anaghi ahu anya dika Chineke. Ma na nkowa nke ugwo olu nke ndi kwesiri ntukwasi obi n’ala eze Chineke nke n’bia n’uwa negosi na ha genwe aru siri ike nke anahu anya, nani na ha agaghi ahu kwa adighi ike nke aru ozo. Job lesiri anya “Ubochi ikpe azu” ike mgbe oga enwe mbilite n’onwu nke aru (Job 19:25-27); Abraham aghaghi ibu otua n’ime “otutu madu n’ime ndi n’araru ura n’ala bu aja, g’eteta…… iba na ndu ebighibi” (Dan12:2 ) ka owenata nkwa nke nketa ebighibi bu ala kenean bu nke anahu anya n’elu uwa (Jen 17:8) “Ndi ebere ya getisi kwa nkpu onu ike.…. ka ha tie nkpu onu n’elu ihe ndi dina ha….. ibo obo n’aru mba nile “(Abu oma 132:16, 149:5,7) Dika ndi Ju na ndi mba ozo juru inabata ndeputa ndia na kwa ntoala nile nke ekwere Abraham, nke mere ka ha nw’uche nezighi ezi ikwu na madu nwere “nkpuru obi di ebighibi”. Uche di otua enweghi nkwado nke akwukwo nso. Chineke di ebighibi buru kwa onye di ebube, n’aluputa kwa ebum n’uche ya ka nwoke na nwanyi, we buru ndi akporo ibi n’ala eze ya nke nabia n’elu uwa, na inweko ihe oji buru Chineke bu nke akowara n’udi nke aru. Ekwere ndi okwukwe na ha g’eketa udi nke Chineke (2 Pt. 1:4). Oburu na Chineke adighi ka madu, nkea putara na ayi gebi ebighibi dika mo nke anaghi ahu anya. Ma nka abughi ozizi nke akwukwo nso. Aga enye ayi udi aru nke Jisos (Filip 3:21) ebe ayi mara na oga enwe aru nke anahu anya n’ala eze nke nwere aka, anya na nti (Zek. 13:6,11:3) Ya mere, ozizi nke odidi nke Chineke metutara ozioma nke ala-eze.

Obu ihe doro anya na agaghi enwe ezi nghota nke ofufe, okpukpere chi ma obu mmekorita nke madu na Chineke ma mgbe anabatara na Chineke nwere odidi nke madu, na ayi bu ndi yiri ya n’aru, na oyiyi nke nezughi oke na kwa mpka odi iwuli oyiyi nke uche ya, k’ayi we yikwasi udi ya n’ozuzu oke n’ala eze Chineke. Site n’ndeputa ndia, aga enweta amamihe na nkasi obi nke nekwuputa Chineke dika Nna nke n’ahu n’anya, n’ado  ayi aka na nti dika nna n’ ado nwa ya aka na nti. (Omuma atu Dt.8:5). N’oge ahuhu nke kraist, ayi guru na “Otoro Jehova uto izopia ya” (As 53:10) obu ezie na “obu Chineke ka mnetiku: Onesi n’ulo uku ya n’anu olum, mkpu mtikuru ya we ba n’nti ya abua” (Abuoma 18:6) Nkwa nke Chineke kwere David maka mkpuru nke gabu okpara Chineke choro ihe iriba ama n’omumu nke madu di ndu, oburu na chineke abughi ihe anahu anya, ogaghi enwe udi okpara ahu.

Ezi nghota maka Chineke bu nkpisi igodo nke nagbape otutu ozizi ndi ozo no n’Akwukwo nso, ma dika otua, okwu ugha n’eduba na ugha ozo, otua ka enweghi ezi nghota banyere Chineke n’eduba n’nzonari uzo ezi okwu nke akwukwo nso. Oburu na ichoputara agba nka dika ihe doro anya, ma obu na odoro anya otua akuku, ajuju bu nke “Imara Chineke nezie?” Ugbua ayi n’aga niru  inyocha ozizi nke Akwukwo Nso bayere ya.

1.3 AHA NA UMA NKE CHINEKE.

Oburu na Chineke di, obu ihe ziri ezi iche na odi uzo oji n’agwa ayi ihe bayere Ya.  Ayi kwere n’akuwukwo nso bu nkpughe nke Chineke nyere madu, obu kwa n’ime ya k’ayi n’ahu uma nke Chineke ka ekpughere ya.  Nka bu ihe mere eji kowa okwu Chineke dika “nkpuru Ya” (1 Pita 1:23) n’ihi na oburu na nka enwe nmetuta n’uche ayi, aga enwe okike ohu nime ayi nke ga enwe uma nke Chineke (James 1:18, 2 Kor 5:17).  Ya mere, k’ayi n’aga n’iru iji onwe ayi nye okwu Chineke, nara kwa ntuzi aka Ya nile, mgbe ahu k’ayi ga aga n’iru ibu ndi”…….ga enwe oyiyi nke Okpara Ya nweko otua udi” (Rom 8:29) onye site na uma Ya, nwere oyiyi nke Chineke (Kol 1:15) Nebea ka odi mkpa inwe omumu na akuko nke akwukwo nso; ha juputara n’uzo ha, Chineke na madu ma obodo nwere mmekorita, ihe ndia n’aga n’iru igosiputa ihe di mkpa na ume.

Na hibru ma obu Grik, otutu ugbo, aha madu nenwe mmetuta na ume eji mara ya ufodu omumatu bu ndia:

Jisos:
Onye nzoputa: “nihi na ya onwe ya gazoputa ndi nke ya na    mmehie nile ha” (Mt 1:21).

Abraham : “Nna nke igwe mba” “Nihi na nna nke igwe mba ka mmeworo 

 Gi” (Jen 17:5).

Iv: “Ihe di ndu” “N’ihi na nwanyi ahu bu nne madu nile nwere ndu”

(Jen 3:20).

Simeon: “ Inu ihe” Nihi na Jehova anuwo na onye anakpo asi ka mbu, nihi nka onyekwerem aka (Jen 29:33).

Na Jer 48:17, Imara ndi Moab bu otua ihe ya na imara aha Moab.  Abuoma n’eme ka Chineke na aha Ya nweko otua udi ma n’okwu ma n’olu.  (Abuoma 103:1,2,12,13).

Ya mere, elere anya na aha Chineke ejirimara ya geme ka ayi ga n’iru imara ihe bayere ya.  Nihi na enwere otutu njirimara na kwa ebumnuche Chineke, nezie, onwere karia otua aha.  Omumu ihe bayere aha Chineke ga aka nma mgbe emisiri baptism; iga n’iru inabata uma nke Chineke dika akowara ya n’aha ya bu ihe nke ga aga n’iru na ndu ayi n’ime Chineke.  Ihe nke n’esota kariri okwu nkowasi.

Mgbe Moses choro imara Chineke n’uzo di omimi ka O me ka odi ike n’okwukwe mgbe onwere ihe mekpa aru na ndu ya, Mo-ozi “we kpokue aha Jehova: Jehova, Jehova Chineke nke nwere obi ebere, onye n’eme amara, onye nadigh ewe iwe ososo, onye n’aba uba n’ebere n’eziokwu; onye n’adabere nnu abua na n’ogu iri nnu abua na ogu iri otutu ugbo ebere, onye nagbaghara ajo omume na njehie na nmehie; ma odigh uzo obula ogagu ndi ikpe mara na ha bu ndi ikpe n’amagh “(opupu 34:5-7).

Nka putara ihe na aha nile nke Chineke n’eme k’ayi mara uma ya.  Ya inweta ha nakwado na Chineke dika madu – obu uche nzuzu iche na nkupu ume nke Mo genwe udi odiche nke uma ndia bu nke puru itolite nime ayi ndi bu madu.

Chineke horo otuaha puru iche nke O choro ka ndi Ya were ya mara Ya; nka bu nchikota nke uche Ya n’ebe madu no.

Ndi Israel buru oru n’Ijipt, burukwa ndi choro ka echetara ha ebum n’uche Chineke nebe ha no. A gwara Moses ka ogwa ha aha Chineke ka nka kwalie ha irapu Ijipt we malite ije njem nke ala nke nkwa (1 Kor. 10:1).  Ayi kwesiri ntoala nke iwu banyere aha Chineke tutu eme ayi baptism ayi we malite ije ayi igana ala-eze Chineke.

Chineke gwara Isreal na aha Ya bu Yahweh nke putara ‘Abum ihe mbu, ma obu  ‘Agam abu ihe mgabu’ (Opupu 3:13 – 15) Agara n’iru igbasakwa aha a. “Chineke sikwara Moses ozo, “otua ka igasi umu “Isreal, Jehova (Yahweh) bu Chineke nke nna unu ha, Chineke nke Abraham na Chineke nke Aisak na Chineke nke Jekob…nka bu aham rue mgbe ebighebi, nka bu kwa ihe ncheta rue ogbo nile” (Opupu 3:15).


Ya mere aha Chineke bu Jehova Chineke”.

Ejikariri asusu Hibru de akwukwo agba ochie, ebe nsughari nke bekee netufu otutu ihe mgbe achooro isughari okwu nile nke diri “Chineke”.  Otua nime okwu ndia bu “Elohim” nke putaraa “Ndi di ike”.  “Ncheta “Chineke bu aha ochoro k’ayi were cheta ya.

YAHWEH ELOHIM 

nke putara

ONYE AGA EKPUGHE NETITI OGBAKO NKE NDI DI IKE.

Ya mere, ebum n’uche Chineke bu ka ekpughe uma ya na odidi Ya netiti igwe madu bara uba.  Site na irubere okwu ya isi, ayi puru ime ka uma nke Chineke na ndu ayi ugbua tolite, ya bu na uche di ala ka Chineke n’aga n’iru ikpughe ya n’ime ndi okwukwe na ndua.  Ma aha Chineke bu amuma nke oge nabia, bu mgbe aga eme k’uwa juputa na madu ndi yiri ya na uma na ihe oji buru Chineke (2 Pt 1:4)  Oburu na ayi choro inwe nweko na ebum n’uche Chineke, buru kwa ndi gadi ka Chineke n’agagh anwu ozo ma biri ebighebi na ozuzu oke, nuzo di outa ayi aghagh inwe nweko na aha Ya.  Uzo aga esi me nka bu ka eme ayi baptism iba n’aha ya. Ya bu Yahweh Elohim (Mt 28:19).  Nka geme k’ayi buru  nkpuru Abraham (Gal 3:27-29) ndi ekwere nkwa iketa uwa k’oburu ihe onwunwe ha ebighebi (Jen 17:8, Rom 4:13).  Otua nke “ndi di ike” (Elohim) onye, obu n’ime ya ka aga emezu amuma bayere aha Chineke.  Akowara nka nke oma n’ihe omumu nke ato na nke ano.

1.4 NDI MO-OZI

Ihe nile ayi tughariri uche nihe omumu nka ka ana achikota na ntughari uche maka ndi mo-ozi.

· Udi anahu anya na ihe di ndu

· Nebu aha Chineke

· Ndi mo nke Chineke n’esite n’aka ha alu olu imezu uche Ya.

· N’enwe ndako nke uma na ebum n’uche Ya.

· Site na ya n’eme ka oputa ihe

Ayi ruturu aka nihe omumu  nke 1.3 na otua nime asusu Hibru nke asughariri dika Chineke bu “Elohim” nke putra ‘Ndi d’ike; ‘Ndi dike ndia bu ndi nebu aha Chineke ka apuru ikpo Chineke nihi nwekorita di omimi nke Ya na ha.  Ndia bu ndi mo-ozi.

Ndekota nke okike uwa na (Jen 1) nagwa ayi na Chineke kwuru okwu maka okike “ewe me ya”.  Ndi were okwu a me ihe bu ndi mo-ozi.

“Ndi mo-ozi Ya unu ndi d’ike, ndi n’eme okwu Ya, n’ige nti olu nke okwu Ya” (Abu oma 103:20).  Ya mere oziri ezi k’ayi nabata na mgbe ayi nagu na ‘Chineke’ kere uwa, ndi luru olua bu ndi Mo-ozi.  (Job 38:4-7) nekwu kwa nka.  Ugbua bu ezi oge ichikota uzo esi ke ihe dika edere ya na Jen. 1:-

Ubochi 1 “Chineke we si ka ihe di, ihe we di v3

Ubichi 2 “Chineke we si, ka mbara di nagbata miri ahu, ka o no kwa nakpa oke netiti miri na miri… o we di otua” (6,7)

Ubochi 3 “Chineke we si miri nke di nokpuru elu-igwe ka achikota ha  n’otu  ebe, ka ahu kwa ala akoro: o we di otua” (9)

Ubochi 4 “Chineke we si ka ihe nke nenye ihe di na mbra elu-igwe  O we di otua”  (14,15)

Ubochi 5 “Chineke we si k’miri nuputa ihe nenuputa enuputa, ka anu ufe fegharia kwa Chineke we hu na odi nma” (20,21)

Ubochi 6 “Chineke we si ka ala weputa anu di iche iche nwere nkpuru obi di ndu, anu ulo na ihe n’akpu akpu…… owe di otua (24)

Ekere madu nubochi nke isi ahu, “Chineke we si k’ayi kpua madu n’oyiyi ayi, dika oyiyi ayi si di” (Jen 1:26).  Ayi ruturu aka maka nkea na ihe omumu 1.2.  Ugbua, ayi choro iriba ama na “Chineke” nebea adigh ekwu maka Chineke n’onwe Ya – “k’ayi kpua madu” negosi na Chineke nagwa ihe kariri out onye okwu.  Asusu Hibru nke asughariri “Chineke” nebea bu ‘Elohim’ nke putara ‘Ndu dike’ bu nke n’arutu aka nebe ndi mo-ozi no.  Mgbe a na ekwu na ndi mo-ozi kere ayi noyiyi ha, oputra na ha nwere aru madu dika nke ayi onwe ayi nwekwara.  Ya bu na ha di, burukwa ihe anahu anya, nenwekokwa njirimara dika Chineke.

‘Njirimara nudi a na arutu aka, na ihe eji mara madu n’uche nke anahu anya.  N’akwukwo nso, enwere udi ‘njirimara’ abua, na nkowa nke okwu a, ogagh adi nfe inwe ha abua otugbo.

Njirimara Chineke (nke oji buru Chi”)

· Odigh emehie (ozuru oke) (Rom 9:14; 6:23, Abuoma 90:2; Mt 5:48; Jemes 1:13)

· Odigh anwu anwu (odi ebighebi) (1 Tim 6:16)

· Ojuputara n’ike na ume (As 40:28)

Nka bu njirimara Chineke na ndi mo-ozi bu nke enyere Jisos mgbe osiri nonwu bilie (Olu 13:34; Nkpughe 1:18, Hib 1:3).  Nka bu kwa nkwa nke ekwere ayi (Luk 20:35,36, 2 Pt 1:4, As 40:28,31)

· Ana anwa madu imehie (James 1:13-15) site n’obi di aghugho na nke emeruru emeru (Jer 17:9, Mk 7:21-23)

· Ndi akwadebere onwu nke aru (Rom 5:12, 17; 1 Kor 15:22) 

· Ndi ike ha n’adigh uku, ma nke aru (As 40:30) me nke uche (Jer 10:23).

Nka bu njirimara nke ezi madu na ajo madu nwere ugbua.  Nsotu ya bu onwu (Rom 6:23) obu udi a ka Jisos nwere mgbe O no na ndu n’aru ya (Hib 2:14-18; Rom 8:3, Jn 2:25, Mk 10:18.)

Okwu a bu “uma”, ayi puru iwere ya n’asusu dika, “uma Jon bu inaba onye obula; obugh uma ya inwe obi ike ma ihe bayere ugboala ya namasi ya, nke bu uma madu dika m’chere; obugh nuzo di otua k’ayi geji okwu a bu ‘uma’ nihe omumu a.

ODIDI NKE NDI MO-OZI.

Ndi mo-ozi bu ndi nwere odidi dika nke Chineke aghagh ibu ndi n’enwegh mmehie ma buru kwa ndi nagagh anwu  anwu – nihi na nmehie n’eweta onwu (Rom 6:23).  Ha aghagh ibu ndi nwere aru nke anahu anya.  Obu nihi  nka mere na mgbe obula ahuru ndi mo-ozi n’uwa, ha n’adi ka madu efu.

· Ndi mo-ozi biakutere Abraham ka ha gwa ya okwu Chineke; akowara na ha dika “ndikom ato” bu ndi Abraham nabatara  ma lekota kwa ha dika madu efu n’ihi n’nka bu odidi ha “ka ekute nwa nti miri, unu sa ukwu unu, zurukwanu ike nokpuru osisi a” (Jen 18:4)

· Abua nime ndi mo-ozi ahu we biakute Lot n’obodo Sodom.  Lot n’ndi obodo Sodom hutara ha dika madu efu.  “Abua nime ndi mo-ozi ahu we biarue Sodom” ndi Lot rioro ka ha no onodu abali n’ulo ya.  Ma ndikom Sodom biaruru ulo Ya, rugide ya n’uzo g’eme ka otua egwu: “ole ebe ha no bu ndikom biakutere gi nabali?”  Lot we rio ha si “unu emela ndikom ahu ihe”  Ndeputa nka nakpo kwa ha “ndikom”.  “Ndikom ahu we si Lot……Jehova ezitewo kwa ayi ibibi “Sodom” (Jen  19:1,5,88,10,12,13)

· Okwu ndia ekwuru n’agba ohu n’emesi ike na ndi-mo-ozi nwere odidi nke madu.  “Unu echezola ile ndi obia nke oma; n’ihi na ufodu esitewo ile ndi-mo-ozi obia n’amagh ama (Hib 13:2).

· Jekob n’otu nwoke gbara mgba ogologo anyasi nile (Jen 32:24) onye nke emesiri gwa ayi na obu mo-ozi (Hos 12:4)

· Ndikom abua ndi n’eyi uwe n’egbu amuma guzoro ha nso n’oge mbilite n’onwu (Lk 24:4) na n’oge nrigo n’elu (Olu 1:10) nke Jisos.  Ndia nile bu ndi mo-ozi.

· Tugharia uche nihe ngbagwoju anya a “Dika otutu madu si di, ya bu, nke mo-ozi” (Nkpughe 21:17)

NDI MO-OZI ADIGH EMEHIE
Ndi mo-ozi, dika ndi nwere uma nke Chineke apugh inwu.  Dika nmehie neweta onwu, ihe oputara bu na ha apugh imehie.  “Mo-ozi putra ‘onye neje ozi’.  Ndi mo-ozi bu ndi nerubere Ya isi ya mere, ayi agagh eche na ha puru imehie.  Apuru iwere okwu a bu “Mo-ozi” ma obu ‘ndi neje ozi’ tunye mgbe ana ekwu maka madu efu – omuma atu ‘Jon Baptist (Mt 11:10) na ndi ozi ya (Lk 7:24) ndi ozi Jisos (Lk 9:52) na ndi ozi ndia ndi no n’onodu madu efu puru imehie.

Ndeputa ndia negosiputa ebe oputara ihe na ndi mo-ozi nile bu ndi nwere uma nke isopuru Chineke, ya mere, ha apugh imehie.

“Jehova emewo ka oche-eze Ya guzosie ike nelu-igwe; Ala –eze-Ya n’achi kwa ihe nile (Ya bu na agagh enupuru Chineke isi nelu-igwe) Gozienu Jehova, ndi-mo-ozi Ya, unu ndi dike di ike ndi n’eme okwu Ya, n’ege nti olu nke okwu Ya, gozienu Jehova usu ndi agha Ya nile, Unu ndi nejere Ya ozi, ndi n’eme ihe n’ato ya uto “(Abuoma 103:19-21)

“Tonu Ya, ndi mo-ozi Ya nile, usu ndi agha Ya nile (Abuoma 148:2)

“Ndi mo-ozi … ha nile abugh ndi-mo n’efe ofufe, ndi eziputara ije ozi n’ihi ndi gaje iketa nzoputa?”(Hib 1:13,14)

“Ha nile” ana ekwu otutu oge n’egosi n’ekegh ha uzo abua, ndioma na ndi n’eme nmehie.  Mkpa odi ime ka amara odidi nke ndi-mo-ozi bu na ugwolu nke ndi kwere ekwe gabu na ha genweko uma ha: “ma ndi aguru na ha kwesiri…ha alugh nwunye…ha apugh kwa inwu ozo, n’ihi na ha na ndi-mo-ozi ra”(Lk 20:35,36) okpurukpu  okwu a di nkpa ka ejide ya.  Ndi-mo-ozi apugh inwu “obugh ndi-mo-ozi ka o (onwu) nejide aka “(Hib 2:16) oburu na Ndi-mo-ozi puru imehie, oputara na ndi ahu ndi genwta ezi ugwo olu nobibia Kraist puru imehie.  Ebe obu na nmehie neweta onwu (Rom 6:23), oputara na ha agagh enwe ndu ebighiebi, oburu na ayi puru imehie ayi g’enwe kwa ike inwu anwu.  Ya mere, oburu na asi na ndi mo-ozi puru imehie, oputara na odigh uche nke di na nkwa nke ndu ebighebi nke Chineke Kwere, ebe obu na ugw’olu ayi bu k’ayi na ndi mo-ozi nweko otua uma.  Nrutu aka nke aruturu “ndi-mo-ozi” (Lk 20:35,26) negosi na ekebigh ndimozi ekebi dika ndo oma na ndi nke puru imehie, obu nani otua.

Oburu na ndi-mo-ozi puru imehie, oputara na Chineke bu onye n’enweghi ike ilu olu eziomume na ndu ayi na kwa ihe nke uwa nka dika okwuputara olu ya site n’aka ndi mo-ozi (Abuoma 103:19-21).  Chineke mere ha ‘mo’ n’udi na ona enweta ihe nile site n’ike ma obu ‘mo’ Ya, ebe On’alu olu site naka ndi mo-ozi (Abuoma 104:4)  Ya mere, ha apugh inupuru Ya isi.  Ndi kristain kwesiri ina ekpe ekpere kwa ubochi ka ala-eze Chineke bia n’uwa, ka eme kwa ihe O nacho n’uwa dika esi eme ya nelu-igwe ughua (Mtt 6:10) oburu na ndi-mo-ozi Chineke na ndi mo-ozi ndi mehiere puru ima aka n’elu igwe, oputara na ogagh adi nfe ime ka uche Chineke me n’ebe ahu, ya mere otuihea g’eme kwa n’ala-eze Chineke nke n’abia.  Ibi ebighebi n’uwa nka bu ogbo agha nke n’adighide adigide nagbata nmehie na nrube isi bu ihe anagagh anabata, ma ayi mara na ogagh adi otua.

NDI MO-OZI NA NDI OKWUKWE.

Enwere ezi nkwado ikwere na onye okwukwe obula nwere ndi mo-ozi-opuru iburu otua nke puru iche nke n’eyere ha aka na ndu ha.

· “Mo-ozi nke Jehova n’eme ulo ikwu ya gburugburu ndi n’atu egwu Ya, owe doputa ha “(Abuoma 34:7)

· “…..ndi nta ndia ndi kwere na mu (dika ndi n’eso uzo nadigh ike – Zek 13:7, Mt 26:31) mgbe nile ndi-mo-ozi ha nelu igwe n’elegide iru nnam (Matt 18:6,10)

· Ndi kristain mbu kwere nke oma na Pita nwere mo-ozi nke n’edu ya (Olu 12:14,15)

· Ndi Isreal gabigara osimiri uhie, Mo-ozi dubigakwara ha igaru na ala nke nkwa.  Igabiga osimiri uhie n’anochita anya baptism ayi n’ime miri (1 Kor. 10:1) Ya mere, obugh ihe n’adigh mma ma oburu na ayi eche na ayi onwe ayi kwa nwekwara mo-ozi nke n’eyere ayi  aka dika ayi nagafe ozara nke ndu igaru n’ala nke nkwa nke bu ala-eze Chineke.

Oburu na ndi-mo-ozi bu ndi ojo n’uzo ndi n’emehie, oputara na nkwa nke nchekwa nke ndi-mo-ozi nke g’enwe ihe mmetuta na ndu ayi g’abu obubu onu n’onodu ngozi.


Ugbua, ayi ahuwo na ndi-mo-ozi bu ndi di ndu….

· N’enwe udi nke Chineke n’aru

· n’apugh imehie

· n’eme ihe Chineke si ha me

· na ndi esitere n’aka ha n’eme ka ike nke mo nke Chineke n’ekwu okwu ma n’alu kwa olu.MA……..?

Otutu nzuko nwere nghota na ndi-mo-ozi puru imehie, na kwa na ndi-mo-ozi ndi nemehie emehie di kwa ugbua ndi bu isi nke nmehie na nsogbu, nke juputara n’uwa.  Ayi gekwu ihe bayere echiche ojo nkwa nihe omumu nke isi.

Ma ughua, ayi gekwu okwu ndia:-

· Opuru ibu na odi okike nke buru nke ayi uzo, ya bu nke edekotara na Jen 1.  Apuru inabata na ndi-mo-ozi biara ka ha mara ihe oma na ihe ojoo “(Jen 3:5) site ninweko otu’ayi si nodu nime ndua.  Obughi ihe aga ehichapu kpamkpam na ndi biri n’oge ahu mehiere; ma ihe ndia bu ihe ndi echiche madu na kari n’anya idaba nime ya.  Akwukwo nso neme kayi mara ihe kwesiri imara maka oge di ugua, nke bu na odigh ndi-mo-ozi ndi nemehie emehie, ndi mo-ozi nile nerubere Chineke isi.

· Ndi nemehie emehie apugh idi nelu igwe, ebe obu na anya Chineke “di ocha kari ihu ihe ojo” (Hab 1:3).  Notu uchea, Abuoma 5:4,5 n’akowa na “ihe ojo agagh ano dika obia nebe I no.  Ndi nanya isi agagh eguzo onwe ha” nebe obibe nke Chineke.   Iche na ndi-mo-ozi ojo nenupuru Chineke isi nelu-igwe namegide ndeputa ndia.

· Asusu Grik nke eji sugharia ‘mo-ozi’ putara ‘onye neje ozi’ ya mere apuru iji ya tunyere madu efu dika ayi gosiri.  Udi madu ndia ndi neje ozi puru imehie.

· Otuihe  nke ndi nekwegh ekwe nekwu bu na, odi ndi apuru ita uta dika ndi ajo madu ndi nakpata ihe nadigh nma na ndua.  Notu uzo a , uche nke ndi nekwegh ekwe bayara “Christmas” abanyela nihe kariri okpukpe ndi ‘kristain’

· Enwere  ndekota ole na ole n’akwukwo ndo nke apuru ighotahie dika okwu nke nakwado na enwere ndi-mo-ozi ndi nemehie ugbua.  Elebara anya na nka nakwukwo anakpo “In search of Satan” bu nke aga enweta site naka ndi biputara ya.  Agagh ekwe ka ndekota ndia megide ozizi rijuru afo nke akwukwo nso nke ayi kuziri.

NLEPU ANYA 1 “Chineke bu Mo” (Jon 4:24)

nihe omumu nke abua, akowara nebe oputara ihe, ihe Mo Chineke bu.  Ayi puru ichikota okwu ahu egosiri nebe ahu site n’ikwu na Mo nke Chineke bu ike ma  obu nkuru ume nke ya onwe ya.  Odidi na njirimara Ya k’ekpughere ‘Chineke bu Mo’ dika apuru isughari Jon 4:24 nihi na Mo ya naputa ihe n’ihe obu.

Akowara Chineke ibu otutu ihe, dika:-

· “Chineke ayi bu oku nerachapu” (Hib 12:29)

· “Chineke bu ihe” (1 Jon 1:5)

· “Chineke bu ihunanya” (1 Jon 4:8)

· “okwu ahu buru kwa Chineke “ (Jon 1:1)

Ya bu na Chineke bu ihe eji mara Ya.  Ozigh ezi k’ayi che na ihunanya bu Chineke’ nihi n’ayi guru na Chineke bu ihunanya.  Ayi puru ikpo madu ‘obi ebere nonwe ya” ma nka aputagh na ha bu ndi nenwegh odidi nke anahu anya – obu nihi uma nke di na ndu ha nke nekpughe obi ebere nye ayi.

Dika Mo ahu bu ike nke Chineke, ayi nagu otutu mgbe na Chineke nezipu Mo ya ka oluzue olu nke ya na uche na uma ya gadako.  Agara n’iru ikowa na obu Ya kere mo ahu (Emos 4:13).  Ikwu na Chineke bu Mo Ya n’uche zuru oke bu okwu nkwughari – ona agonari na Chineke di.

Ihe omuma atu nke negosi na Chineke nezipu Mo Ya di otutu, nka negosi nagbata Chineke na Mo Ya:-

-
(Chineke) ‘nke tinyere Mo-nso Ya netiti ha’ (As.63:11)

-
“Mgatukwasi ya mo nkem” (Mt. 12:`18)

-
“Nne nenye mo-nso ya” (Lk. 11:13) 

-
“Mo nso ka osi nelu-igwe nefeda” (Jh. 1:32)

-
“Ngawusa ufodu nime mom naru anu aru nile bu madu” (Olu 2:17)

Nezie, nrutu aka nile nke aruturu “Ma nke Chineke kwesiri ibu ihe negosiputa nke oma na ‘mo’ abughi Chineke n’ onwe ya. Odiche ndia ndi no na agbata Chineke na mo ya bu ihe ndi ozo nesiri ndi nekwenye na ‘ato nime otu’ike ebe ha n’asi na Chineke nna, na Jisos na mo-nso ra nrata.                .


Oburu na nka bu ezi okwu, oburu kwa na adigh ahu Chineke anya, ogaputa na Jisos onwe ya abughi kwa  onye anahu anya.


Nke di mkpa bu na , asi na Chineke adighi ka ihe anahu anya, oputara na obaghi uru ikpe ekpere dika odi na uche ayi  na ekpere bu nkparita uka nke ayi na Chineke. A na aga niru ichetara ayi na ayi nekpe ekpere nye Chineke nke obibi ya di n’elu-igwe. (Ek 5:2, Mt. 6:9, 5:16, 1 Ndi eze 8:30). Na kwa ugbua na Jisos no n’aka nri Chineke nedo ekpere ayi n’usoro (1 Pt. 3:22, Hib. 9:24) oburu na Chineke adighi nonwe ya, akuku akwukwo nso ndia agaghi aputa ihe obula. Ma na mgbe obula aghotara na Chineke di, buru kwa Nna nke n’ahu n’anya, ekpere a na ekpere ya gabu ihe sirike na kwa nke bu ezie, ya bu na ayi nekwurita okwu nye onye ayi kwere na O nwere ochocho iza ayi.

NLEPU ANYA 2: Otu aga esi were aha Chineke me ihe

Ayi ahuwo na ahu Chineke na nke Okpara ya putara ihe di omimi, Mgbe ayi nekwu maka Chineke, ayi n’arutu aka n’akuku nile nke ebumnuche nke ihunanya ya na eziokwu ya di egwu. Iji aha Chineke eme ihe efu bu otu ihe nime ihe ndi kasi akpasu iwe nke madu puru ime onye kere ya. N’ihi nka, onye obula nke choro ime ihe gato Chineke uto ma sopuru ya, aghaghi igba mbo ka arapu iji aha Chineke me ihe di efu  gburu gburu uwa nile, okwu nkwulu di otua aghola akuku nke okwu ha, ya mere, isite n’ihe na aghugho ndu madu puta abughi ihe di nfe. Ekpere nke n’emetuta n’obi nke a na ekpere Chineke bu ihe nke O nagaghi arapu otu’ahu. Ndi ayi kwesiri ichikota n’okpuru ayi, dika umu ayi, kwesiri ka ayi chetara ha mkpa okwu nkwulu di: “N’ihi na Jehova agaghi agu onye n’eburu aha ya ime ihe efu nonye ikpe amaghi” (Dt. 5:11).

N’aka nke ozo, onwere ndi nakwusike na ezi nzuko aghaghi iji asusu nke Hibru we kpo Yahweh ma obu Jehova dika aha ya. Out nime ha bu ndi “Watch tower society” ndi nekwusike na oburu na onye Christian akpoghi onwe ya ‘Onye ama Jehova’ na onye ahu na Chineke enweghi mmekorita.

Na ime nke, ndi di otua na eji aha uku nso nke Chineke nafunwu oku nihe dika oke omumu nke mo, n’uzo di otua, ha neleli ndi ozo, nani n’ihi nkwuputa ma obu uzo esi were ot’okwu me ihe. Oputaghi na iji aha Jehova me ihe bu ihe ojo; ma na okasi enwe mmetuta nekpere ayi mgbe emere ayi baptism  iba n,aha ya. Ot’odi, akwukwo agba ohu enyeghi ayi ntuzi aka na nke di mkpa ma obu na Chineke choro ya. 

Ogafere nkpughe nke agba ohu nke mere eji were nani ot’okwu Grik de ‘Chineke’-‘Theos’ nke putara ‘Onye uku’. Odighi odiche di na ‘Chineke’ na ‘Yayweh’ odighi kwa ihe enyere n’iwu nke ndi kwere ekwe g’akpo onwe ha dika ot’Pita no n’ekwu maka onye kwere ekwe dika ‘Christian’ karia ikpo ya ‘onye Jehova’ ma obu ihe yiri nka (1Pt. 4:16) Nkowabiga oke n’uzo aga esi were Aha Jehova me ihe n’eduba n’ileda olu uku na onodu nke Jisos, n’uzo dika nke otutu ndi ‘Christian nagbasa ozioma’ n’emetu aka na aha na olu nke Jisos na onodu ya n’eduba na nleda anya nke onodu uku Chineke.

Aha ndi ozo, nke ndi kristian mbu nakporita onwe ha agunyeghi aha ‘Jehova:

-
“Onodu ndi amuru ndi Israel” (Ef 2:12)

-
“Nzuko nke ndi eburu uzo muputa” (Hib 12:23)

-
“Nzuko Chineke” (Olu 20:28)

-
“Nzuko nke Chineke di ndu, bu ide na ntoala nke eziokwu (1Tim 3:15)

-
“Ezi na ulo” (1Tim 3:15) 

Na ngafe, cheta kwa na ndi kwere ekwe akpoghi onwe ha ‘ndi Kristian’; nka bu aha ikwa emo nke ndi iro ha kporo ha nke putara ndi ot’kriast:

NLEPU ANYA 3: Mputa ihe nke Chineke 

Ihe nke n’esota agagh adi nfe ijide ya ososo mgbe a nagu na mbu, ma na ihe di mkpa n’isi okwu gaputa kari ihe dika I naga n’iru nihe omumu a.  Ayi n’etinye ya ugbu a ka irapu ihe omumu a mgbe itulesiri nkpughe nke ntoala Akwukwo Nso maka Chineke n’onwe Ya.  Onye obula nke Chineke mere onwe Ya ka oputa ihe’nye puru iburu aha Jehova.  Ya mere ndikom na ndi Mo-ozi na kwa Jisos puru  iburu aha Chineke.  Nka bu ihe putara ihe nke uku nke n’emeghe otutu akuku Akwukwo Nso nye ayi.  Nwa puru iburu aha nna ya, onwere otutu ihe nke n’eme ka ya na nna ya yiko, opukwara inwe ot’udi aha ahu ya na nna ya ma ya onwe ya abugh nna ya.  N’otu uzo ahu, onye n’anochita anya ulo, oru puru ikwu okwu n’aha ulo oru ya, opuru ikpo site n’igwe nzirita ozi mgbe ana ekwu okwu banyere ulo oru si “Alo, nka bu uniliva, ya onwe ya abugh mazi uniliva, ma ona eburu aha ha n’ihi na ona aluru ha olu, obukwa otua ka odiri Jisos.

NDI MO-OZI NDI NEBU AHA CHINEKE

Agwara ayi na (Opupu 23:20,21) na Chineke gwara ndi Isreal na Mo-ozi  ga aga n’iru ha; “aham di nime ya” ka agwara ha.  Aha nke aka nke Chineke bu ‘Yahweh’ ma obu  ‘Jehova’ Agwara ayi na (Opupu 33:20) na odigh onye puru ihu iru Chineke anya ma di ndu, ma na (Opupu 33:11) ayi guru na “Jehova we gwa Moses okwu iru n’iru dika madu n’agwa enyi ya  okwu” – ya bu n’obi di ume ala n’kwa dika enyi.  Onwere ike obugh Jehova Yahweh n’onwe ya bu onye gwara Moses okwu ahu iru n’iru, n’ihi na odigh onye puru ihu Chineke n’onwe Ya.

Obu mo-ozi onye nebu aha Chineke mere nka, ya mere ayi guru nka (Olu 7:30-33)

Enwere otutu omuma atu ndi ozo ebe eji okwu a bu ‘Chineke’ na ‘Jehova’ tunyere ndi-mo-ozi ndi n’abugh Chineke n’onwe Ya.  Ot’omuma atu putara ihe na (Jon 1:26;) “Chineke we si ka ayi kpua madu n’oyiyi ayi”

MADU NDI NEBU AHA CHINEKE

Ot’nime ndeputa nke kasi inye aka ikowa nka nile bu (Jon 10:34-36).  Nebea, ndi Ju hiere uzo dika ufodu ndi anakpo kwa ndi kristain ta n’eme.  Ha nara eche na Jisos n’akpo onwe Ya Chineke, Jisos duziri ha site na isi “Edogh ya n’iwu si, mu onwem siri chi ka unu bu? Oburu na okporo ndi ahu chi…, unu onwe unu n’ekwu okwu banyere onye ahu… si… Inekwulu Chineke, n’ihi na asim, Abum okpara Chineke?  “Ihe Jisos nekwu sike bu “n’agba ochie, a nakpo ndi madu ‘chi’ nani ihe mnekwu bu na abum Okpara Chineke; n’ihi gini ka obi unu ji di oku?  Ebe Jisos kporo uche ha ga bu na (Abuoma 82) ebe akporo aha Chineke n’asusu Hibru bu ‘Yahweh Elohim’ – nke putara ‘aga ekpughe m n’etiti ndi uku’ Obu ndi kwere ekwe bu ndi uku ahu ndi nakaputagh ihe na ndu a ma ha gezu oke n’ala eze Chineke.  Emere ka nka puta ihe karia na itule (As 64:4 na 1 Kor. 2:9) “madu anugh, ha anutagh kwa na nti, anya ha ahugh kwa ot’Chineke, ma ewezuga nani Gi, nke n’aluru onye n’echere ya olu”.  Pol ruturu nka aka na (1 Kor 2:9,10).  “Dika edeworo ya n’akwukwo nso si Ihe anya nahugh, nke nti nanugh kwa, nke nabagh kwa nobi madu, ka ha ra bu ihe Chineke doziri ndi huru Ya n’anya.  Ma obu ayi onwe ayi ka Chineke kpughere ha site n’aka Mo – Nso”.  Ndeputa nke (As 64.) n’ekwu na odigh onye ozo ewezuga Chineke n’aghota ihe ndia edoziri nye ndi kwere ekwe; ma na (1 Kor 2:10) nasi na ekpughewo ihe ndi ahu  nye ayi, ya bu na odi uzo ayi ji buru ‘chi’ ma obugh Chineke onwe Ya, ma obu mputa ihe nke Chineke n’ihi na emere ayi baptism iba n’aha Ya n’uzo di otua, ayi we mara ezi okwu.

JISOS NA AHA CHINEKE

Ogagh  abu ihe mgbagwoju anya na Jisos, dika Okpara Chineke na mputa ihe ya di ebube nye madu, g’ebu kwa aha Chineke.  Opuru isi “mu onwem abiawo n’aha Nnam” (Jon 5:43).  N’ihi nrube isi Ya, Jisos rigoru n’elu-igwe Chineke we “nye Ya aha ahu nke kariri aha nile obula elu” – aha nke  Yahweh, nke Chineke onwe ya (Fili 2:9).  Obu n’ihi nka k’ayi ji gua na (Nkpughe 3:12 )ebe Jisos siri “mgedekwasi kwa ya (onye kwere ekwe) aha Chineke m.. Mgedekwasi ya aha ohu nkem”  N’ubochi ikpe Jisos nara enye akwukwo nkpughe aro ole na ole mgbe Origosiri n’elu igwe dika akowara ya na (Fil. 2:9).  Ya mere opuru ikpo aha Chineke “Aha ohu nkem” bu aha enyere Ya ohuru.  Ugbua k’ayi puru ighota (As. 9:6) emere k’ayi mara ihe banyere Jisos si “Agakpo kwa aha Ya (riba nka ama) onye ebube, onye ndumudu, Chineke nke bu dike Nna nke bu nna mgbe nile ebighebi…” Nka bu amuma nke n’ekwu na Jisos g’ebu aha nile nke Chineke – Ya bu na ogabu mputa ihe nke ihe nile Chineke  bu nye ayi.  Obu n’uche ayi”,  obu ezie na ya onwe ya abugh Chineke n’onwe ya.  Ya bu na amuma nke (Joel 2) na madu g’akpoku aha Yahweh mezuru mgbe emesiri ndi madu baptism iba n’aha Jisos Kraist. (olu 2:21,38). Nka n’aga n’iru ikowa ihe eji nye iwu ka eme baptism iba n’aha nke Nna mezuru dika akowaputara ya na Olu ndi ozi site na baptism iba n’aha Jisos.

AJUJU NKE IHE OMUMU NKE MBU:

1. Gini g’aka  nyere ayi aka iwuli okwukwe ayi nebe Chineke no?

a. Iga  Chochi.

b. Isite nekpere n’imu Akwukwo Nso

c. Ina agwa ndi Kristain okwu

d. Ina ele anya na ihe nke di

2. Nime ndia, ole nke kasi ibu ihe Chineke putara?

a. Nani ihe ayi neche nuche ayi

b. Mo nke no n’ikuku

c. Odigh Chineke di

d. Onye di adi nezie

3. Chineke obu

a. Idi  notu

b. Ato nim-otu

c. Otutu chi nokotara n’otu

d. Ihe anapugh ikowa?

4. Gini ka aha Chineke ‘Yawheh Elohim’ putara?

a. Onye  gadi

b. Onye  agaekpughe netiti ndi uku

c. Onye uku

d. Ike

5. Gini ka “Mo-Ozi” putara?

a. Ihe dika madu

b. Ihe eji nku kpuchie

c. Onye ozi

d. Onye enyemeka

6. Ndi Mo– Ozi , ha puru imehie?

7. Gini kachasi eme ka ikwere na Chineke di?

